
TĀ TE KAIAKO WHĀRANGI

Ngohe Aromatawai: Te reo o ngā atua
Paerewa Paetae Toi Ataata 91740: Te whakaoti mahi toi nō te ao onamata i roto i ngā toi ataata 
Aronga: Toi Ataata 2.4B v1
Whiwhinga: 6

Te Horopaki
Ko tāu nā mahi he waihanga, he whakaoti taonga pūoro nō te ao onamata. 
Māu e kōwhiri, e rangahau tētahi taonga pūoro hei tauira mō tāu ake mahi. Ka tūhura, ka whakamātau koe i ngā tukanga, pūkenga, huānga katoa e tika ana kia oti ai ngā mahi.   
Ka aromatawaingia āu hoahoa, tukanga hoki hei waihanga i tētahi taonga puoro e whakamāori ai i ngā āhuatanga o te ao onamata.

Hei Mahi
Matapakihia hei rōpū ngā momo taonga puoro, ngā whānau puoro me ngā āhuatanga o ia whānau. 
Wānangahia ngā āhuatanga o ia momo taonga, arā, ngā huānga, ngā rawa, ngā kōrero atua/pūrākau, te hanga me te whakamahi. 
Tūhuratia ngā āhuatanga me ngā huānga o tētahi momo, arā, ngā momo whakarākei, ngā rawa, ngā āhuatanga tāera o te ringatoi. 
Matapakihia i pēhea aua huānga/āhuatanga i whakamāoritia e te ringatoi. Whakaritea āu hoahoa, mahere hoki mō tāu ake taonga puoro. Me whakauru ngā āhuatanga katoa e hāngai ana ki te mahi. 
Waihangatia tāu taonga puoro. 

	Kua whakaritea, kua whāia tētahi hoahoa mahi e whakaatu ana i tetahi āhuatanga o te ao onamata i roto i tāna mahi.

Kua whakamahi i ngā pūkenga, huānga, tukanga toi ataata e tika ana mō te horopaki o te mahi.
	Kua whakaritea, kua whāia tētahi hoahoa e whakamāori ana i tētahi āhuatanga o te ao onamata i roto i tāna mahi.

Kua whakawhānui i ngā pūkenga, huānga, tukanga toi ataata i roto i te horopaki kia puta ai tōna tirohanga.

	Kua whakaritea, kua whāia tētahi hoahoa e whakawhānui ana i tētahi āhuatanga o te ao onamata i roto i tāna mahi.

Kua tau te whakamāori i ngā pūkenga, huānga, tukanga toi ataata kia hāngai ai ki ngā horopaki huhua noa.



